
᭔᭔

ᬫᬦᬸᬓ᭄᭞ᬋᬫᭂᬓᭂᬦ᭄ᬫᬓᬭᭀᬭᭀ᭞ᬳᬚᬕᬶᬮᬳᬚᬯ᭄ᬤᬶ᭟᭕᭟ᬩᬯᬶᬲ᭄ᬲᬶᬭᬵᬓᭀᬦᬾᬂᬩ᭠ᬮ᭞ᬤᬤᬶᬓᬕ᭄ᬬᬢ᭄ᬓᬢᭀᬦ᭄ᬲᬂᬦᬺᬧᬓᬮᬶᬄ᭞ᬳᬾᬕᬃᬬᬲᬳᬃᬱᬵᬦᬸᬗ᭄ᬲᬸᬂ᭞ᬗ᭄ᬳᬶᬂᬓᬭᬶᬫᬭᬲᬾᬂᬘᬶᬢ᭄ᬢ᭞ᬧᬦ᭄ᬲᬂᬓᬵ

ᬮᬶᬄ᭞ᬫᬓᬸᬝᬲᬪᬹᬱᬡᬾᬓᬸ᭞ᬳᬫᬯᬕᬤᬵᬮᬗ᭄ᬕᬮ᭞ᬓ᭄ᬭᬡᬲᬗ᭄ᬰᬬᬦᬶᬗ᭄ᬳᬢᬶ᭟᭖᭟ᬳᬭᬋᬫ᭄ᬲᬂᬦᬺᬧᬓᬺᬱ᭄ᬡ᭞ᬓᬓᬃᬱᬳᬯᬯᬂᬲᬶᬭᬳᬗᬜ᭄ᬚᬮᬶ᭞ᬭᬶᬚᭂᬂᬦᬶᬭᬦᬵᬣᬯᬪ᭄ᬭᬸ᭞ᬲᬂᬳᬦᭂᬫ᭄ᬩᬄᬯᬶᬦᬸᬯᬸᬲ

ᬦ᭄᭞ᬤᬾᬲᬂᬩᬧ᭞ᬓᬶᬢᬓᬭᭀᬚᬶᬯᬦᬶᬗ᭄ᬲᬸᬦ᭄᭞ᬫᬗ᭄ᬓᬾᬢᬸᬮᬸᬲ᭄ᬳᬸᬭᬶᬧ᭄ᬩᬧ᭞ᬓᬶᬢᬓᬭᬶᬫᬓᬓᬮᬶᬄ᭟᭗᭟ᬲᭂᬗ᭄ᬕᬸᬄᬩᬧᬓᬶᬢᬵᬦ᭄ᬢᬓ᭞ᬫᬓᬭᭀᬭᭀᬫᬢᬶᬓᬧᭂᬡ᭄ᬟᭂᬫᬶᬂᬧᬵᬓ᭄ᬱᬶ᭞ᬲᬂᬉᬤ᭄ᬟᬯᬵᬲ᭄ᬭᬸᬳᬸᬫᬵ

ᬢᬸᬃ᭞ᬲᬶᬗ᭄ᬕᬶᬄᬤᬾᬯᬦᬺᬧᬲᬸᬢ᭞ᬳ᭄ᬬᬂᬲᬶᬦᭂᬫ᭄ᬩᬄ᭞ᬤᬵᬦᬦ᭄ᬢᬸᬓᬚ᭄ᬯᬧᬸᬓᬸᬮᬸᬦ᭄᭞ᬢᬶᬗ᭄ᬳᬮᬦ᭠ᬭᬵᬫᬭᬾᬡ᭞ᬦᬯ᭄ᬬᬵᬢᬦ᭄ᬓᬭᬶᬳᬳᬸᬭᬶᬧ᭄᭟᭘᭟ᬲᬂᬓᬺᬱ᭄ᬡᬓᬓᬃᬱᬡᬵᬗᬸᬘᬧ᭄᭞ᬲᬶᬗ᭄ᬕᬶᬄᬩᬧᬧᬋᬂᬳᬦ᭄ᬢᬸᬓ

ᬦᬫᬗ᭄ᬓᬶᬦ᭄᭞ᬰᬶᬖ᭄ᬭᬫᬤᭂᬕ᭄ᬧᬋᬂᬮᬸᬫᬓᬸ᭞ᬢᬦ᭄ᬲᬄᬳᬶᬦᬶᬭᬶᬗᬶᬂᬩᬮ᭞ᬧᬥᬲᬸᬓᬵ᭞ᬢᬦ᭄ᬓ᭠ᬯᬃᬡ᭄ᬦᬳᬭᬶᬂᬳ᭄ᬦᬸ᭞ᬓᭀᬘᬧ᭄ᬟᬢᭂᬂᬭᬶᬂᬲ᭄ᬯᬤᬾᬰ᭞ᬢᬦ᭄ᬳᬦᬕᬢ᭄ᬭᬦ᭄ᬬᬫᬮᬶᬄ᭟᭙᭟ᬫᬗ᭄ᬓᬦᬵᬢᬸᬃᬦᬺᬧᬰᬮ᭄ᬯᬵ᭞ᬋᬱᬶᬪᬷᬱ᭄ᬫᬲᬸ

ᬓᬲᬚ᭄ᬜᬵᬦᬶᬭᬭᬸᬫᭂᬗ᭄ᬯᬶ᭞ᬫ᭄ᬯᬂᬲᬵᬓ᭄ᬯᬾᬄᬲᬂᬧᬭᬧ᭄ᬭᬪᬸ᭞ᬲᬫᬲᬸᬓᬳᬫᬶᬳᬵᬃᬱ᭞ᬧᬥᬵᬘ᭄ᬘᬃᬬ᭄ᬬ᭞᭠ᬭᬸᬫᭂᬗ᭄ᬯᬯᬸᬯᬸᬲ᭄ᬲᬂᬦᬸᬢᬸᬃ᭞ᬫᬾᬄᬲᬸᬫᬸᬭᬸᬧ᭄ᬲᬂᬳ᭄ᬬᬗᬵᬃᬓ᭄ᬓ᭞ᬳᬲ᭄ᬫᬸᬩᬵᬂᬩᬵᬂᬓᬸᬮ᭄ᬯᬦ᭄ᬫᬗ᭄ᬓᬶᬦ᭄᭟᭑᭐᭟ᬲᬂᬧᬡ᭄ᬥᬸᬫᬾᬲᭂᬫ᭄ᬳ

ᬗᬸᬘᬧ᭄᭞ᬫᬦᭀᬳᬭᬲᬃᬚ᭄ᬚᬯᬳᬭᬸᬫᬫᬦᬶᬲ᭄᭞ᬲᬶᬗ᭄ᬕᬶᬄᬤᬾᬯᬲᬫ᭄ᬬᬦ᭄ᬧ᭄ᬭᬪᬸ᭞ᬧᬲ᭄ᬦᭂᬢᬦᬚᬸ᭠ᬕᬤᬾᬯ᭞ᬳᬲᬗ᭄ᬕ᭄ᬭᬳ᭞ᬫᬦᬢ᭄ᬬᬭᬸᬓ᭄ᬱᬳᬾᬂᬢᬦᬸ᭞ᬫᭀᬮᬶᬳᬮᬸᬫᬄᬮᬸᬫᬳᬦ᭄᭞ᬳᬢᬸᬃᬢᬥᬄᬪᭀᬕᬲ

ᬫᬶ᭟᭑᭑᭟ᬲᬯᬸᬃᬦᬵᬣᬲᬶᬗ᭄ᬕᬶᬄᬤᬾᬯ᭞ᬦᬸᬳᬸᬦ᭄ᬳᬸᬮᬸᬦ᭄ᬲᬧᬓᭀᬦ᭄ᬰ᭄ᬭᬷᬦᬭᬧᬢᬶ᭞ᬲᬫ᭄ᬬᬳᬫᬶᬢ᭄ᬧᬤᬲᬂᬫ᭄ᬧᬸ᭞ᬲᬂᬋᬱᬶᬳᬲᬸᬂᬦᬸᬕ᭄ᬭᬳ᭞ᬓᭀᬦ᭄ᬤᬸᬦᬸᬗ᭞ᬭᬶᬂᬢᬫᬦ᭄ᬭᬶᬂᬯ᭄ᬮᬳᬦᬾᬓᬸ᭞ᬫᬓᬧᬸᬭᬶᬦ᭄ᬧᬭᬵᬃᬬ᭄ᬬᬦ᭞

